
1 

КЫРГЫЗ РЕСПУБЛИКАСЫНЫН БИЛИМ БЕРҮҮ ЖАНА ИЛИМ 

МИНИСТРЛИГИ 

 

И. АРАБАЕВ АТЫНДАГЫ КЫРГЫЗ МАМЛЕКЕТТИК 

УНИВЕРСИТЕТИ 

 

КЫРГЫЗ БИЛИМ БЕРҮҮ АКАДЕМИЯСЫ 

 

Д 13.20.618 ДИССЕРТАЦИЯЛЫК КЕӉЕШИ  

 

Кол жазма укугунда 

УДК 37:371.260:373.6:373.82  

 

 

ЭСЕНАЛИЕВА ГУЛЬЗАТ АШИМОВНА 

 

 

 

КОМПЬЮТЕРДИК ТЕСТИРЛӨӨНҮН ЖАРДАМЫ МЕНЕН 

ПЕДАГОГИКАЛЫК КОЛЛЕДЖДЕРДИН СТУДЕНТТЕРИНИН ОКУУ 

ЖЕТИШКЕНДИКТЕРИН БААЛОО 

 

13.00.01 – Жалпы педагогика, педагогиканын жана билим берүүнүн тарыхы 

 

 

 

 

Педагогика илимдеринин кандидаты окумуштуулук даражасын изденип алуу 

үчүн жазылган диссертациянын 

 

АВТОРЕФЕРАТЫ 

 

 

 

 

 

 

 

 

Бишкек – 2021 

  



2 

Диссертациялык иш И.Арабаев атындагы кыргыз мамлекеттик 

университетинин педагогика кафедрасында аткарылды 

 

Илимий жетекчи: Калдыбаев Салидин Кадыркулович, 

педагогика илимдеринин доктору, профессор, Ала-

Тоо эл аралык университетинин илимий иштер 

боюнча проректору  

 

Расмий оппоненттер:  Наркозиев Аманбек Карашевич,  

педагогика илимдеринин доктору, профессор, 

Кыргызстан эл аралык университетинин 

филология жана коммуникация кафедрасынын 

башчысы 

Касымова Гүлжамал Абдиловна, 

педагогика илимдеринин кандидаты, С.Нааматов 

атындагы Нарын мамлекеттик университетинин 

педагогика жана технология кафедрасынын 

доцентинин м.а.  

Жетектөөчү мекеме: Ж. Баласагын атындагы Кыргыз улуттук 

университетинин жогорку мектептин 

педагогикасы кафедрасы (720033, Бишкек ш. 

Фрунзе көч, 547). 

 

Диссертациялык иш 2021-жылы 25-июнда саат 13-00 дө И. Арабаев 

атындагы Кыргыз мамлекеттик университетинин жана Кыргыз билим берүү 

академиясынын алдындагы педагогика илимдеринин доктору (кандидаты) 

окумуштуулук даражасын изденип алуу боюнча Д 13.20.618 дисертациялык 

кеңешинин жыйынында корголот. Дареги: 720026, Бишкек шаары, Раззаков 

көчөсү, 51. 

Диссертациялык иш менен И. Арабаев атындагы Кыргыз мамлекеттик 

университетинин (дареги: 720026, Бишкек шаары, Раззаков көчөсү, 51) жана 

Кыргыз билим берүү академиясынын (дареги:72000, Бишкек шаары, 

Эркиндик бульвары, 25) Илимий китепканаларынан жана дискеңештин 

сайтынан таанышууга болот (www.arabaev.kg). 

 

Автореферат 2021-жылдын 28-майында таркатылды. 

 

Диссертациялык кеңештин окумуштуу катчысы,  

педагогика илимдеринин доктору, профессор Дюшеева Н.К. 

  

http://www.arabaev.kg/


3 

ИШТИН ЖАЛПЫ МҮНӨЗДӨМӨСҮ 

Изилдөөнүн актуалдуулугу. Коомдун өнүгүшүнүн азыркы этабы 

маалыматтык технологиялардын мүмкүнчүлүктөрүн адам ишмердүүлүгүнүн 

бардык чөйрөсүнө активдүү жайылтуу менен мүнөздөлөт, ошондуктан 

маалыматтык коомду түзүүгө бардык күч-аракеттер көрүлүүдө. Бул маселеде 

билим берүү системасын маалыматташтыруу маанилүү, ал кесиптик чөйрөдө 

маалыматтык технологияларды пайдаланууга жөндөмдүү, инсандык жана 

кесиптик сапаттары жогорку деңгээлде болгон адистерди даярдоого 

багытталган. «Санариптик Кыргызстан» концепциясында илимий 

изилдөөлөргө, инновациялык технологиялык парктарды жана 

лабораторияларды түзүүгө дем берүү менен, бардык жерлерде жеке 

чечимдерди иштеп чыгууга колдоо көрсөтүү керектиги белгиленген 

[«Санариптик Кыргызстан» санариптик трансформациянын концепциясы. – 

Б., 2019. – 21 б.]. Концепциянын идеясы санариптик технологияларды 

колдонуунун эсебинен коомдун бардык жашоо чөйрөсүнүн, анын ичинде 

билим берүү системасынын сапатын арттырууда турат. 

Мамлекеттик деңгээлде кабыл алынган документтер жана стратегиялар 

окутуу процессинде IT технологиялардын колдонулушун шарттайт. Бул 

маселеде, компьютердин жардамы аркылуу окутуунун жыйынтыгын баалоого 

жогору маани берилет. Дүйнөлүк практикада тест технологиясын колдонуу 

менен окутуунун натыйжаларын баалоо, компьютерлерди колдонуу 

тажрыйбасы топтолгон. Окуу процессинде маалыматтык технологияны 

колдонуу маселелери Б.С. Гершунскийдин, А.П. Ершовдун, М.У. 

Касымалиевдин, М.П. Лапчиктин, У.Э. Мамбетакуновдун, И.В. Роберттин, 

Е.С. Полаттын ж.б. иштеринде каралган. Компьютердик тесттерди колдонуу 

проблемалары М.М. Бекежановдун, Л.И. Долинердин, А.Д. 

Жунусакунованын, В.А. Красильникованын, С.К. Калдыбаевдин, Т.И. 

Корчинскаянын, В.И. Нардюжевдин ж.б. иштеринде чагылдырылган. 

Заманбап билим берүү системасында педагогикалык баалоо педагогдун 

жана окуп жаткандардын конструктивдүү кайтарым байланышы катары 

каралат. Ал эми баалоо окуу процессинин ажырагыс бөлүгү болуп саналат 

жана окуучуларда мамлекеттик жана предметтик стандарттарда бекитилген 

компетенттүүлүктөрдүн калыптануу даражасын аныктоо катары мүнөздөлөт. 

Бул түшүнүктүн маани-маңызын С.И. Перовский, Ш.А. Амонашвили, В.М. 

Полонский, А.М. Мамытов, С.К. Калдыбаев ж.б изилдешкен. 

Педагогикалык тест объективдүү натыйжаны алуунун ыкмасы катары 

пайдаланылат. Тест окуучулардын функционалдык сабаттуулугунун 

деңгээлин эл аралык салыштырмалуу изилдөөдө (PISA, TIMSS) да 

колдонулат. Кыргызстанда окуу жетишкендиктерин баалоодо тесттер 90-

жылдардан тартып активдүү колдонулуп келүүдө. Компьютердик тесттер 

мектептик жана жогорку кесиптик билим берүү системасына киргизилүүдө. 

Бирок, орто кесиптик билим берүүдөгү окутуунун натыйжасын баалоодо 

компьютердик тесттерди колдонуу тажрыйбасы өтө аз, алар илимий жактан 

бекемделген эмес. 

Билим берүүдө маалыматтык технологияларды кеңири жайылтуу 

колледждердин окутуу системасында окутуунун жана контролдоонун 

автоматташтырылган системасын түзүүгө мүмкүндүк берет. Колледжде 

компьютердик тестти колдонуу менен окуу материалын системалаштырууга, 

предметтин маанилүү бөлүгүнө окуучунун көңүлүн бурууга, алардын 

түшүнүүсүн жеңилдетүүгө болот. Мындан тышкары, тестирлөө, өзүн-өзү 

башкара билүү жөндөмүн калыптандырууга жардам берет, себеби колледже 

студенттердин көбү өз алдынча изденүү иштери боюнча тажрыйбага ээ эмес. 

Маселенин изилденишинин даражасы. Е.Н. Шахованын (2006) иши 

педагогикалык колледждин студенттеринин билимин контролдоого 

багытталган. Изилдөөдө негизги басым студенттердин окутууга болгон 

жоопкерчиликтүү мамилесин өнүктүрүүдө контролдоонун таасирин 

иликтөөгө багытталган. Н.М. Медведенконун (2005) эмгегинде педагогикалык 

колледждин студенттеринин окуу жетишкендиктерин контролдоону 

уюштуруунун модели жана методикасы сунушталган. Т.И. Корчинскаянын 

диссертациясында компьютердик тестирлөөнүн теориялык жана практикалык 

аспектилери изилденген. Өлчөөнүн объектиси катары бүтүрүүчү класстардын 

окуу жетишкендиктери тандалып алынган. М.М. Бекежанов (2012) 7-класстын 

математика предметинин мисалында окуучулардын окуу жетишкендиктерин 

компьютердик диагноздоонун мүмкүнчүлүктөрүн изилдеген. А.Д. 

Жунусакунова (2015) компьютердик адаптивдүү тесттердин дидактикалык 

негиздери изилдеген, анда изилдөө объектиси катары 5-класстын окуу 

процесси тандалып алынган.  

Бирок орто кесиптик билим берүүдө компьютердик тестирлөөнүн 

методикалык негиздери боюнча иликтөө жүргүзүлө элек. Колледждер боюнча 

адабияттарды жана окутуу практикасын талдоо акыркы жылдары 

компьютердик тестирлөө аркылуу окуучулардын окуу жетишкендиктерин 

баалоо проблемасы маанилүү экендигин айкын көрсөтүп турат.  

Бул диссертациялык изилдөөнүн актуалдуулугу төмөнкүдөй карама-

каршылыктардын болушу менен аныкталат:  

- окуу процессинде маалыматтык технологиянын мүмкүнчүлүктөрүн 

пайдалануу боюнча коомдун талабы менен КРнын педагогикалык 

колледждеринде аларды колдонуу практикасынын начардыгы; 

- педагогикалык колледжде окуучулардын жетишкендиктерди баалоо 

үчүн компьютердик тестирлөөнүн мүмкүнчүлүгү менен аларды иштеп чыгуу 

жана колдонуу боюнча илимий негиздеменин жоктугу. 

Бул карама-каршылыктардын негизинде изилдөөнүн проблемасы 

белгиленди: колледждердин окуу процессинде окуучулардын окуу 

жетишкендиктеринин деңгээлин объективдүү баалоого мүмкүндүк берген 

компьютердик тесттердин теориялык жана практикалык аспектилери 

кайсылар? 

Маселенин актуалдуулугу, теориялык жана практикалык жактан 

жетишсиз изилдениши «Компьютердик тестирлөөнүн жардамы менен 

педагогикалык колледждердин студенттеринин окуу жетишкендиктерин 

баалоо» аттуу изилдөө темасын аныктоого негиз болду.  

Диссертация темасынын ири илимий программалар (долбоорлор) 

жана илимий-изилдөө иштери менен байланышы. Диссертациянын темасы 

«Санарип Кыргызстан» концепциясына байланыштуу жана И.Арабаев 

атындагы КМУнун педагогика кафедрасынын илимий иш планына кирет.  

Изилдөөнүн максаты – компьютердик тестирлөөнүн жардамы менен 

педагогикалык колледждердин студенттеринин окуу жетишкендиктеринин 

баалоону теориялык негиздөө жана анын эффективдүүлүгүн аныктоо. 

Изилдөөнүн милдеттери: 

1. Изилдөө проблемасы боюнча теориялык эмгектерди талдоонун 

негизинде педагогикалык колледждердин студенттеринин окуу 

жетишкендиктерин баалоонун ролун жана мазмунун аныктоо. 

2. Педагогикалык колледждердин студенттеринин окуу 

жетишкендиктерин баалоо үчүн компьютердик тестирлөөнүн дидактикалык 

мүмкүнчүлүктөрүн аныктоо. 

3. Компьютердик тестирлөө аркылуу студенттердин окуу 

жетишкендиктеринин деңгээлин баалоонун моделин, педагогикалык тестти 

түзүүнүн талаптарын жана этаптарын иштеп чыгуу. 

4. Студенттердин окуу жетишкендиктерди баалоо үчүн иштелип чыккан 

моделдин натыйжалуулугун эксперимент аркылуу текшерүү. 

Илимий иштин жаңылыгы төмөнкүлөрдө: педагогикалык 

колледждердин студенттеринин окуу жетишкендиктерин баалоонун ролу 

жана мазмуну аныкталды; компьютердик тесттердин принциптери жана 

функциялары такталды; компьютердик тестирлөө аркылуу педагогикалык 

колледждердин студенттеринин окуу жетишкендиктерин баалоонун модели 

иштелип чыкты; компьютердик тестирлөө үчүн тесттик тапшырмаларды 

иштеп чыгуунун талаптары жана этаптары аныкталды. 

Практикалык маанилүүлүгү. Алынган жыйынтыктар чыныгы 

педагогикалык практиканын шарттарына ылайыкташкан. Педагогикалык 

колледждин студенттерин компьютердик тестирлөө үчүн программа иштелип 

чыккан жана апробацияланган. Иштелип чыккан модель жана компьютердик 

программа башка предметтерди окутууда жана колледждерде компьютердик 

тестирлөөнү уюштуруу боюнча методикалык материалдарды, 

сунуштамаларды иштеп чыгууда колдонулушу мүмкүн. 

Диссертациянын коргоого коюлган негизги жоболору: 

1. Педагогикалык колледждердин окуу процессинин маанилүү 

бөлүгү катары окутуунун жыйынтыгын баалоонун ролу жана мазмуну, баалоо 

– изилденип жаткан материалды анализдөөнү, баалануучу билимди, 

түшүнүктөрдү, билгичтиктерди аныктоону жана баалоо каражаттарын иштеп 

чыгууну көздөйт. 

2. Окуу жетишкендиктерин баалоо процессин регламенттөөчү жана 

аны уюштурууга карата талаптардын системасын коюучу компьютердик 

тесттин принциптери жана функциялары. 

3. Компьютердик тестирлөө аркылуу педагогикалык колледждердин 

студенттеринин окуу жетишкендиктерин баалоонун модели, ал окуу 

жетишкендиктерин баалоону жана студенттердин даярдык деӊгээлин 

аныктоону автоматташтыруу процессин камсыз кылат. 

4.  Баалоо каражаттарын түзүүнүн илимий мамилесине негизделген, 

тесттик тапшырмаларды иштеп чыгууга карата коюлуучу талаптардын жана 

этаптардын мазмуну. 

Изденүүчүнүн жеке салымы. Изденүүчү тарабынан изилдөө темасы 

боюнча теориялык эмгектер жана республиканын колледждериндеги окуу 

жетишкендиктерин баалоонун абалы талдоого алынды. “Кыргызстандын 

тарыхы” информациялык системасы иштелип чыгып, бул системага автордук 

күбөлүк алынган. Ошондой эле, компьютердик тесттердин жардамы менен 

окуу жетишкендиктерин баалоонун модели иштелип чыгып, тест формадагы 

тапшырмаларды иштеп чыгууга талаптар аныкталды. Изденүүчү 

педагогикалык экспериментке жана анын жыйынтыгын чыгарууга жеке өзү 

катышкан.  

Диссертациянын жыйынтыктарынын апробациясы: Изилдөөнүн 

негизги жоболору жана натыйжалары И.Арабаев атындагы КМУнун 

педагогика кафедрасынын отурумдарында; 2019-жылдын 17-майында 

“Табигый математикалык багыттагы предметтерди окутууда компетенттүүлүк 

мамилеси” аттуу IV Эл аралык конференцияда; “Физика жана табигый 

илимдерди окутуунун технологиясы” темасы боюнча Ж.Баласагын ат. КУУда 

2019-жылдын 2-ноябрында өткөн IV-Эл аралык илимий жана практикалык 

конференциясында талкууланды.  

Диссертациянын натыйжаларын басылмаларда чагылдыруу 

толуктугу. Диссертациянын негизги жыйынтыктары изденүүчүнүн 21 

эмгегинде жарыяланган, анын ичинде 5 усулдук колдонмо, 1 маалыматтык 

тестирлөө системасы боюнча программага автордук күбөлүк. 15 макаланын 

ичинен 3 макала РИНЦ системасына кирген Россия Федерациясынын жана 

Тажикстандын илимий журналдарында жарыяланган.  

Диссертациянын структурасы жана көлөмү. Диссертация 

киришүүдөн, үч бөлүмдөн, корутундудан, колдонулган адабияттардын 

тизмесинен жана тиркемелерден турат. Диссертациялык иштин жалпы көлөмү 

201 беттен турат. Диссертацияда 13 таблица жана 18 сүрөт камтылган, 196 

адабий булактар колдонулган.  

ИЗИЛДӨӨНҮН НЕГИЗГИ МАЗМУНУ 

Изилдөөнүн биринчи бөлүмү “Педагогикалык колледждердин 

студенттеринин билим жетишкендиктеринин деңгээлин баалоонун 

теориялык негиздери” деп аталып, педагогикалык баалоонун теориясын 

жана практикасын, “студенттердин окуу жетишкендиктери” түшүнүгүнүн 

маңызын, колледждердеги баалоонун учурдагы абалын иликтөөгө жана аны 

өркүндөтүү жолдорун аныктоого арналган, булар изилдөөнүн биринчи 

милдетин чечүүгө багытталган. 

Окуучулардын окуу жетишкендиктерин баалоо окуу процессинин 

маанилүү бөлүгү болуп саналат. Теориялык эмгектерде студенттердин окуу 

жетишкендиктерин баалоонун мааниси жана орду жөнүндө ар кандай көз 

караштар айтылган. Ошол эле учурда, билим берүү системасындагы жаңы 

тенденциялар белгиленген көйгөйлөрдү кайра карап чыгууга жана баалоонун 

жаңы түрлөрүн, формаларын жана ыкмаларын иштеп чыгууга мүмкүндүк 

берет. Педагогикалык баалоонун маӊызын талдоого Ш.А. Амонашвили, С.И. 

Архангельский, Е.И. Перовский, В.М. Полонский, С.К. Калдыбаев, А.М. 

Мамытов, В.П. Симонов жана башкалар өз эмгектерин арнашкан. Е.И. 

Перовский белгилегендей, «баалоо – бул процесс жана натыйжа, процесс 

катары ал текшерүү процессине камтылып, анын өзгөчө аспектиси болуп 

саналат. Натыйжа катары, ал текшерүү процессин аяктайт ”[Перовский, Е.И. 

Орто мектепте окуучулардын билимин текшерүү. - М., 1960. - 511 б.]. 

Педагогикалык баалоо – бул окуу жетишкендиктерин мурун пландалган 

жетишкендиктер менен шайкеш келүү даражасын аныктоонун системалашкан 

процесси жана натыйжасы. Анализ көрсөткөндөй, изилдөөчүлөр окуу 

жетишкендиктерин баалоонун аныктамасына ар кандай көз караштан мамиле 

жасашат – же максаттуу багыттардын көз карашынан, же билимди 

өздөштүрүүнүн көлөмүн жана сапатын, ылайыктуу көндүмдөрдү жана 

жөндөмдөрдү аныктаган окутуу структурасынын көз карашынан, же болбосо 

карама-каршылыктарды табуу жана ырааттуу чечүү процесси, же окуу 

процессин башкаруу функциялары катары карашкан. Ар бир изилдөөчү 

баалоо ишинин тигил же бул жагына маани берип, өзүнүн изилдөөсү 

кызыкчылыгынын көз карашынан мамиле кылат. Баалоо “диагностика”, 

“мониторинг” сыяктуу маанилүү түшүнүктөр менен тыгыз байланышта. 

“Студенттердин окуу жетишкендиктери” түшүнүгү педагогикалык 

баалоонун система түзүүчү түшүнүгү. Бул түшүнүк орто кесиптик билим 

берүү системасында азыраак изилденген. Себеби бул термин баалоо 

ишмердигинин практикасында колдонулат жана бул түшүнүктүн маанисин 

изилдөөгө алган адабияттар сейрек кездешет. Адабияттарда бул түшүнүк 

“окуучулардын билим, билгичтик жана көндүмдөрү”, “окуу натыйжасы”, 

“окугандык” жана “окуй алуучулук” түшүнүктөрү менен катар колдонулат. 

Бул түшүнүк “студенттердин билим алуу жетишкендиктери” түшүнүгү менен 

тыгыз байланышта. Адабияттарды талдоо көрсөткөндөй, көпчүлүк учурда бул 

түшүнүктөрдүн мазмуну бирдей мааниге ээ. Биздин оюбузча, "билим алуу 

жетишкендиктери" түшүнүгү "окуу жетишкендиктери" түшүнүгүнө караганда 

кененирээк. "Жетишүү" түшүнүгү ийгилик, иштин оң натыйжасы катары 

мүнөздөлөт. Ушул көз караштан алганда, изилдөөчүлөр окуу 

жетишкендиктеринин маанисин айрым окуу сабактары боюнча билимди, 

жөндөмдү жана чеберчиликти өздөштүрүүнүн натыйжасында студенттин 

жетишкен ийгилиги деп аныкташкан. 

А.А. Малыгин (2011) өз эмгегинде студенттердин жекече окуу 

натыйжаларын (билим, билгичтик, көндүм жана компетенттүүлүк), алардын 

жеке жаӊылануулары жана окуу ишмердүүлүгүнүн ыкмаларын окуу 

жетишкендиктери деп түшүнүүнү сунуштайт. Г.А. Касымова (2014) белгилүү 

бир окуу материалын өздөштүрүүнүн натыйжасында алынган конкреттүү 

билимдин, жөндөмдүн жана жөндөмдүн жыйындысын окуучулардын окуу 

жетишкендиктери деп мүнөздөйт. 

Азыркы учурда окутуунун натыйжаларын диагностикалык, 

формативдик жана суммативдик баалоо мектептерде жана жождордо 

колдонула баштады. Биздин оюбузча, аларды орто кесиптик билим берүү 

системасында да колдонууга болот. Диссертацияда окуу жетишкендиктерин 

баалоонун окутуучу, ориентирлөөчү, стимулдоочу, контролдоочу, 

тарбиялоочу, өнүктүрүүчү ж.б. функциялары талдоого алынган. Баалоонун 

салттуу жана заманбап методдорунун маңызы мүнөздөлгөн. 

Изилдөөдө педагогикалык колледждердин студенттеринин окуу 

жетишкендиктерин баалоонун абалы иликтенди. Мындай изилдөөнүн 

зарылдыгы, Кыргызстандын орто кесиптик билим берүү системасынын баалоо 

системасын өркүндөтүүнүн мыкты жолдорун аныктоого мүмкүнчүлүк 

бергендиги менен шартталат. Талдоонун жүрүшүндө белгилүү болгондой, 

баалоо процессинде педагогикалык колледждин студенттери зачет жана 

экзамендерди алган мугалимдин билимди баалоо методдорун жана 

ыкмаларын дагы өздөштүрүшөт. Демек, педагогикалык колледжде билимди 

баалоонун ар кандай аспектилеринин ичинен, колледждин бүтүрүүчүлөрү 

башталгыч класстардын мугалими болуп калуусу маанилүү орунду ээлейт. 

Окуу процессин өркүндөтүү үчүн көптөгөн орто атайын окуу жайлары 

окутуунун жана текшерүүнүн модулдук-рейтингдик системасын киргизүүдө. 

Ал орто кесиптик билим берүүнүн адистиги боюнча негизги билим берүү 

программасынын сабактарын өздөштүрүүнүн натыйжасында уюштурулган 

студенттердин билим жетишкендиктерин этап-этабы менен баалоонун татаал 

системасы катары мүнөздөлөт, анда ар бир академиялык дисциплинанын 

мазмуну модулдар боюнча түзүлүп, студенттердин билими жана 

жөндөмдүүлүгү семестр ичинде үзгүлтүксүз бааланып турат. 

Колледждин окутуучуларына анкеталык сурамжылоонун натыйжалары 

көрсөткөндөй, көпчүлүгү билим берүү процессиндеги баалоонун ролу жана 

функциясы жөнүндө так түшүнүккө ээ эмес, алар баалоонун жалпы 

функцияларын үстүртөн билишет. Көпчүлүк учурда баалоонун контролдоочу 

жана тарбиялоочу функциялары иш жүзүнө ашырылат. Колледждин 

окутуучуларынын сабактарына катышуу учурунда, негизинен оозеки 

сурамжылоо жана жазуу иштери гана колдонулары белгилүү болду. 

Педагогикалык колледждердин баалоо системасын өркүндөтүүнүн 

келечектүү жолдорунун бири болуп педагогикалык тестирлөөнүн 

мүмкүнчүлүктөрүн пайдалануу эсептелет. Билим берүү системасында тесттер 

анын башка түрлөрүнө караганда көбүрөөк колдонулат, анын ичинде 

инсандык жана интеллектуалдык тесттер, жөндөмдүүлүк тесттери бар. 

Колдонуу чөйрөлөрүнүн айырмачылыгына байланыштуу, тестке ар кандай 

аныктамалар берилген (тапшырмалар системасы, сыноо, өлчөө методу, өлчөө 

куралы, контролдоонун формасы ж.б.). 

Педагогикалык тесттин мүмкүнчүлүктөрүн изилдөөгө В.С. Аванесов, 

А.Анастази, S.E. Embertson, F.M. Lord, А.Н. Майоров, E.L. Thorndike, М.Б. 

Челышкова, С.К. Калдыбаев, И.П. Валькова, А.М. Мамытов, Г.С. Тагаева ж.б. 

үзүрлүү салымдарын кошушкан. 

Ошондон улам, каралып жаткан проблеманы изилдөөнүн натыйжасы 

бизге, студенттердин окуу жетишкендиктерин баалоо – бул педагогикалык 

колледждердин окутуу процессиндеги маанилүү бөлүк катары аныктоого 

мүмкүндүк берди. Баалоо аркылуу колледждин студенттеринин 

компетентүүлүгү, жөндөмдөрү менен тажрыйбасынын калыптанышы, 

билимдерди жана билгичтиктерди өздөштүрүүнүн  деңгээлдерин аныкталат. 

Баалоонун каражаттары менен методдорун, анын ичинде педагогикалык 

тестти тандоо окуу материалдарынын татаалдыгына, окутуу этаптарына 

байланыштуу болот. Педагогикалык колледждердин студенттеринин окуу 

натыйжаларын баалоонун мазмуну төмөндөгү иштерди жүргүзүүнү шарттайт: 

өздөштүрүчү материалдарды талдоо; баалануучу билим, билгичтик жана 

түшүнүктөрдү аныктоо; баалоо каражаттарын иштеп чыгуу (тапшырмалар, 

тесттер, мисалдар ж.б.). 

Экинчи бөлүм «Компьютердик тестирлөө аркылуу педагогикалык 

колледждердин студенттеринин окуу жетишкендиктерин баалоонун 

технологиясын иштеп чыгуунун методологиясы менен методдору» деп 

аталып, изилдөөнүн экинчи жана үчүнчү милдеттерин чечүүгө арналган. 

Мында, компьютердик тестирлөөнүн маңызы, компьютердик тестирлөөнүн 

моделин түзүү, тесттик формадагы тапшырмаларды иштеп чыгуу боюнча 

суроолор каралган. Изилдөөнүн объектиси болуп педагогикалык 

колледждердеги студенттердин окуу жетишкендиктерин баалоо процесси 

эсептелет. Изилдөөнүн предмети – компьютердик тестирлөө аркылуу 

педагогикалык колледждердеги студенттердин окуу жетишкендиктерин 

баалоо. Изилдөөнүн илимий методдору катары анализ, синтез, 

жалпылаштыруу, тарыхый жана логикалык методдор колдонулду. 

Изилдөөнүн экинчи милдетин чечүү максатында компьютердик 

тестирлөөнүн дидактикалык мүмкүнчүлүктөрү изилденген. Мында окутуу 

процессинде компьютерлерди колдонуу, окутуучу жана текшерүүчү 

компьютердик программаларды, компьютердик тесттерди түзүү маселелери 

каралган. Белгилүү болгондой, тестирлөө процессине жана аны жакшыртууда 

компьютердин таасири чоң, алар текшерүүнүн бардык этаптарын 

жакшыртууга багытталат, б.а. педагогикалык колледжде педагогикалык 

тестти түзүүдөн баштап, текшерүүнү уюштуруу, жыйынтыгын чыгаруу жана 

угузууга чейинки болгон прецесстердин барын жакшыртуунукөздөйт. 

Белгилүү болгондой, окумуштуулар окуу материалдарын өздөштүрүү 

процессин жеңилдетүү жана окутуу ишмердигин жакшыртуу менен аны 

өркүндөтүү максатында ар кандай каражаттарды пайдалануунун жолдорун 

көптөгөн жылдар бою издеп келишкен. 

Педагогикалык тест боюнча адабияттарды иликтөөдө белгилүү 

болгондой, XX кылымдын башында эле окумуштуу-практиктер окуу 

процессинде техникалык түзүлүштөрдү колдонууга аракет кылышкан, ал 

түзүлүштөр негизинен текшерүүчү фукцияны аткарышкан. ХХ кылымдын 20-

жылдарында окутуучу түзүлүштөрдү түзүү жана пайдалануу боюнча 

Америкалык педагог-изилдөөчү С. Пресси аракет жасаган. Анын түзүлүшү 

тандалма жооптору бар тапшырмалар аркылуу окуучулардын даярдыктарын 

баалоого багытталган. 50-жылдары англиялык окумуштуу Г.Паск окутуу үчүн 

машина ойлоп таап, ал дагы окуу материалдарын өздөштүрүүнү текшерүүгө 

арналган. 60- жана 70- жылдардагы ЭЭМдин жакшырышы окутуунун жана 

контролдоонун маанилүү проблемаларын жөнгө салууга мүмкүндүк берди. 

Чет өлкөлөрдө, өзгөчө АКШда тестирлөөнү уюштуруучу фирмалар болгон. 

Персоналдык компьютерлердин пайда болушу окутуучу прграммаларды 

түзүүгө, окутууну жекелештирүүгө чоң мүмкүндүк берди. Окумуштуулар 

жана методисттер студенттердин билим-билгичтиктерин баалоону камтып 

турган түрдүү автоматташтырылган курстарын иштеп чыгып, окуу 

процессине киргизишкен. 

Окумуштуулар, компьютерди контролдоочу каражат катары колдонуу 

керек деген ойго басым жасашат, ал чыдамкай жана билимдерди текшерүүгө 

жөндөмдүү деп белгилешет: көбөйтүүнүн таблицасын, кошконду жана 

кемиткенди, туура жазылышты (диктантты) текшерүүнү ж.б. Тестирлөөнүн 

математикалык модели (IRT) тестирлөөнүн жыйынтыктарын чыгарууда, 

уюштурууда жана тесттерди түзүүдө компьютерди колдонууга жол ачты. 

Окумуштуулардын жана методисттердин күчү менен окуучуларды маасалык 

тестирлөөгө күчтүү түрткү берген LOGIST, BICAL, RASCH, RASCAL 

сыяктуу программалар жана алгоритмдер иштелип чыккан. 

Тестирлөөнү уюштурууда жана жыйынтыктарын чыгарууда 

компьютерлерди колдонуу маселелери окумуштууларга компьютердик 

тестирлөө боюнча сөз кылууга мүмкүндүк берди. 80-жылдын акырында ар 

кайсы мамлекеттердин окумуштуулары компьютердик тестирлөө боюнча 

илимий иштерди жүргүзүп башташкан. Азыркы учурда бул багыт боюнча А.И. 

Башмаков, М. Бекежанов, Л.И. Долинер, И.В. Беленкова, В.И. Васильев К.В. 

Головишников, А.Д. Жунусакунова, С.К. Калдыбаев, В.И. Нардюжев ж.б. 

окумуштуулар жемиштүү иштеп жатышат. Илимий анализдөө методун 

колдонуу бизге компьютердик тестирлөөнүн маанисин түшүнүүгө жардам 

берди. Компьютердик тестирлөө – жаңы маалыматтык технологиянын 

каражаттарын колдонгон педагогикалык тестирлөөнүн спецификалуу 

формасы, ал тестирлөөнү даярдоо, жүргүзүү жана жыйынтыктарын чыгаруу 

процесстерин автоматташтырууга, билим алуучулардын жетишкендиктерин 

объективдүү, сандык жана сапаттык баалоого мүмкүндүк берет. 

Компьютердик тесттин мүмкүнчүлүктөрүн иликтөөдө анын 

принциптерин аныктоо маанилүү орунду ээлейт. В.С. Аванесов белгилегендей, 

принциптер педагогикалык теорияга жана практикага баштапкы эрежелердин 

жыйындысы катары киргизилет, алар окутуу процессинин эффективдүүлүгүнө көмөк 

көрсөтөт [Аванесов В.С. Вопросы методологии педагогических измерений // 

Педагогические измерения. – М, 2005. – №1. – С. 3-27]. Компьютердик тест 

окутуунун жана контролдоонун принциптерин жетекчиликке алат. Бирок ал өзүнүн 

принциптерине таянат: IT технологиянын мүмкүнчүлүктөрүн максималдуу 

пайдалануу; кайтарым байланыш; сапаттуулук принцибини. Компьютердик тесттин 

негизги функциялары: а) сыналуучулардын жетишкендиктеринин деңгээлдери 

жөнүндө көрсөтмө материалдарды берүү; б) тесттик тапшырмалардын базасын түзүү; 

в) окуучуларга бирдей, денгээлдүү тапшырмаларды сунуштоо; г) сыналуучулардын 

жоопторун белгилөө жана жекече тесттик жыйынтыктарды берүү; д) аналитикалык 

маалыматтарды түзүү; е) өзүн өзү контролдоо жана онлайн тестирлөөнү уюштуруу. 

Компьютердик тест реалдуу иштөө режимдеги окуу процессинде ийгиликтүү 

колдонула алат. Аны студенттердин таяныч билимин аныктоо максатында алдын ала 

контролдоодо, окуу материалдарын өздөштүрүүгө жардам берүү ирээтинде күнүмдүк 

контролдоодо, студенттердин окуу жетишкендиктерин баалоо үчүн модулдук жана 

жыйынтыктоочу контролдоодо колдонууга болот. Андан сырткары ал дистанттык 

жана онлайн окутутууну уюштурууда дагы колдонсо болот. 

Диссертацияда окутуу процессинде ийгиликтүү колдонулуп жаткан KTC Net2, 

ExaMINATOR, Oprosnik, TESTER, MyTestXPro ж.б. системаларынын 

мүмкүнчүлүктөрү мүнөздөлдү. Биздин пикирибиз боюнча, компьютердик 

тестирлөөнүн артыкчылыктары болуп төмөнкүлөр саналат: объективдүү баа берүү; 

индивидуалдык баалоо; натыйжаларды тез аранын ичинде чыгаруу; жыйынтыктарын 

статистикалык жактан иштеп чыгуу; окуу предметин өздөштүрүүнүн деңгээлин 

баалоонун ар тараптуулугу; майдачыл иштерди автоматташтыруу; окуу 

жетишкендиктерин өзүн-өзү баалоо; калибрленген тесттик базаны түзүү. Оң 

артыкчылыктары менен бирге компьютердик тестирлөөнун кемчиликтери дагы бар: 

окутуучу менен жандуу байланыштын жоктугу; студенттин динамикасын аныктоонун 

чектелүү экендиги. 

Изилдөөнүн үчүнчү милдетин чечүү үчүн, компьютердик тест 

системаларынын (Р.И. Вергазов, Т.И. Корчинская, А.М. Бершадский, С.В. 

Чеботарева, М.М. Бекежанов ж.б.) максаты жана милдеттери талдоого алынды. 

Эреже катары, бул системалар тестти даярдоо жана жүргүзүү процессин, 

жыйынтык чыгаруу жана натыйжаларын чечмелөө иштерин камтыйт. Алар 

мектептердин жана жогорку окуу жайларынын окутуу практикасына киргизилген. 

Компьютердик тестирлөө боюнча иштерди талдоо, аткарылган функциялардын 

мүнөздөө жана аларды жалпылоо, компьютердик тестирлөөнүн жардамы менен 

педагогикалык колледждердин окуучуларынын окуу жетишкендиктерине баа 

берүүнүн моделин сунуш кылууга мүмкүнчүлүк берди (1-сүр). 

Компьютердик тестирлөөнүн жардамы менен баалоонун максаты. Окуу 

процессин уюштурууда күнүмдүк, модулдук, жыйынтыктоочу контроль, 

жыйынтыктоочу мамлекеттик аттестация өткөрүлөт. Компьютердик тестирлөө 

контролдоонун бардык түрлөрүндө жүргүзүлөт. Демек, компьютердик 

тестирлөөнүн максаты болуп окуу материалын өздөштүрүүнүн учурдагы абалын 

аныктоо, модулдук жана жыйынтыктоочу контролдоону, жыйынтыктоочу 

мамлекеттик аттестацияны уюштуруу эсептелет. 

Компьютердик тестирлөөнүн мазмуну. Тесттик базаны түзүү контролдун 

түрлөрүнө жараша болот. Күнүмдүк жана модулдук контролду уюштуруу тесттин 

планын, тесттик тапшырманы иштеп чыгууну, эксперттик талдоону жана тесттик 

тапшырмалардын базасын түзүүнү болжолдойт. Ошол эле учурда жыйынтыктоочу 

контролдоону жана мамлекеттик аттестацияны уюштуруу тапшырмаларды 

апробациялоону жана калибровкалоону шарттайт. Кайсы бир тилде тиешелүү: 

даярдоо, тестирлөөнү уюштуруу жана жыйынтыктарын чыгаруу программалары 

иштелип чыгат. Бардык программалар программалык же инструменталдык 

системага бириктирилет. 

Компьютердик тестирлөөнү уюштуруу. Мугалим компьютердик 

тестирлөөнү уюштуруу үчүн группаны, дисциплинаны, тестирлөөнүн максатын 

аныктайт. Компьютер студентке тапшырманы берет. Студент тесттик 

тапшырмалардын тиешелүү терезелеринде туура жоопту тандайт, же болбосо 

тапшырманын талабы боюнча жооп киргизет. Компьютер окуучунун жообун 

кабыл алат, бир тапшырмадан экинчисине өтүүнү аткарат. Акыркы тапшырманы 

аткаруудан кийин компьютер тестирлөөнүн жыйынтыгын чыгарууга өтөт. 

1-сүрөт. Компьютердик тестирлөөнүн жардамы менен педагогикалык 

колледждин студентеринин окуу жетишкендиктеринин деңгээлин 

баалоонун модели 

      
Учурдагы 

контролдоо     
Модулдук 

контролдоо 
  

Жыйынтыктоочу 
контролдоо 

Жыйынтыктоочу 

мамлекеттик 

аттестация 

учурдагы жана 

модулдук контролдоо 

жыйынтыктоочу 

контролдоо / атестация 

тестти иштеп 

чыгуунун планы 

тестти иштеп 

чыгуунун планы 

 
тапшырмаларды 

иштеп чыгуу 

тапшырмаларды 

иштеп чыгуу 

тапшырмалардын 

тесттик базасы 
тесттин апробациясы 

 

тапшырмалардын 

тесттик базасы 

  

даярдоо 

программасы 

  
тестирлөө 

программасы 

жыйынтыктоо 

программасы 

Т Е С Т И Р Л Ө Ө Н Ү  У Ю Ш Т У Р У У  

группаны, А.А.Ф., 

предметти, 

максатты тандоо 

тапшырманы 

сунуштоо 

сыналуучунун 

жообу 

жооптун тууралы-

гын аныктоо жана 

текшерүү 

жыйынтык маалыматтарын топтоо 

Жыйынтык маалыматтарын 

сунуштоо: топтогон упайлары, 

баасы,таблицалар жана студенттин 

окуу жетишкендигинин деңгээли 

Тестирлөөнүн жыйынтыктарын чыгаруу жана натыйжа. 

Компьютердик тестирлөөнүн жыйынтыктары гистограмма же таблицасы 

түрүндө көрсөтүлөт. Тест жүргүзүүнүн натыйжаларынын диаграммасы жана 

гистограммасы өзүнчө студентке, ошондой эле бүткүл топко берилиши 

мүмкүн. Анда дисциплинанын негизги түшүнүктөрү боюнча студенттин 

өздөштүрүү деңгээли көрсөтүлөт. 

Педагогикалык тестирлөөдө тапшырмаларды иштеп чыгууга болгон 

талаптар негизги мааниге ээ. Тапшырмалардын негизги түрлөрү катары В.С. 

Аванесов маселе, суроо, көнүгүү, чыгарамачылык тапшырма, тесттик 

формадагы тапшырма, тесттик тапшырма, окутуу проблемасы. Изилдөөдө 

тесттик формадагы тапшырмаларды иштеп чыгуу, аларды тесттик 

тапшырмаларга алып келүү жана педагогикалык тесттерди түзүп чыгуу 

боюнча маселелер иликтенди. Тесттерди иштеп чыгууга боюнча жана 

мисалдар менен көнүгүүлөрдү түзүүгө карата адабияттарды иликтөө тесттик 

формадагы тапшырмаларды иштеп чыгууга карата талаптарды аныктоого 

мүмкүнчүлүк түздү: 

1. Тапшырманы иштеп чыгуунун максаты. Тестик тапшырмалар 

күнүмдүк, модулдук жана жыйынтыктоочу контролдоону уюштуруу 

максатында иштелип чыгат жана колдонулат. 

2. Ар бир тапшырма окуу материалынын мазмунуна дал келиш керек 

жана аны толук камтыганга багытталышы керек. 

3. Түзүлүп жаткан тапшырманынын тексти айкын, даана жана 

түшүнүктүү сөздөр менен жазылышы керек. Сөздүн кыскалыгы минималдуу 

каражатты колдонуу менен максималдуу айкындыкты берүү болуп саналат. 

Сөздүн нускалуулугу текттин маңызын так туюнтуу болуп эсептелет. 

4. Тапшырмалардын тексти жана жооптору үчүн орундун аныктыгы. 

Компьютердик тестирлөөдө тапшырмалардын тексти жана алардын жооптору 

үчүн орун так аныкталышы керек.  

5. Бардык тапшырмалар үчүн баалоо эрежеси бирдей болуш керек. 

Мындай талап окуу жетишкендиктин деңгээлин объективдүү баалоого 

мүмкүндүк берет. 

Негизги статистикалык критерийлер катары төмөнкүлөр эсептелет: 

Биринчи критерий – бул тапшырманын татаалдыгы. Тапшырманын 

татаалдыгын туура же ката жооптордун үлүшү аркылуу аныктасак болот. 

Экинчи критерий – тапшырманын дифференциялоо жөндөмү, тапшырма 

сыналуучунун билим деңгээлин айырмалай турган жөндөмгө ээ болушу керек. 

Бул үчүн 𝑝𝑗. 𝑞𝑗. дисперсиясы эсептелет.  

Үчүнчү критерий – бул Кьюдера-Ричардсондун форумуласы аркылуу 

упайлардын корреляциясы: 𝑟 =
𝑛Σxy−ΣxΣy

√nΣ(x)2−(Σx)2−√nΣ(y)2−(Σy)2
 бул жерде x  –  

тапшырманын упайы; y  –  тест боюнча упайлардын суммасы; п  –  

сыналуучулардын саны.  

Эгерде тапшырманын татаалдыгы 0,2ден 0,8ге чейинки интервалда 

жайгашса; анын дифференциялоочу жөндөмдүүлүгү 0,2ден чоң болсо; 

корреляциялык упайы дагы 0,3 кө караганда жогору көрсөткүчтө болсо, анда 

бул тапшырма статистикалык критерийге жооп берет деп эсептелет жана аны 

тесттик тапшырмалардын базасына киргизүүгө болот.  

Тесттик тапшырмалардын базасын түзүү төмөнкү этаптардан турат: 

 педагогикалык тестти иштеп чыгуунун максатын аныктоо; 

 баалоо үчүн окуу жетишкендиктерди аныктоо; 

 тесттин планын иштеп чыгуу (технологиялык матрица); 

 тесттик формадагы тапшырмаларды иштеп чыгуу; 

 компьютердик тестирлөөнүн жыйынтыктарын пландоо; 

 тапшырмаларды апробациялоо, тапшырманын сапатын артыруу, 

тесттик тапшырмалардын компьютердик базасын түзүү. 

Үчүнчү глава “Компьютердик тестирлөөнүн каражаттары аркылуу 

колледждердин студентеринин билимин баалоо моделин ишке киргизүү 

боюнча тажрыйба-эксперименталдык аракеттер” деп аталып, бул главада 

изилдөөнүн төртүнчү милдети аткарылды. Компьютердик тестирлөөнүн 

моделинин натыйжалуулугун текшерүү максатында үч этаптан турган 

(констатациялык, калыптандыруучу, окутуучу) педагогикалык эксперимент 

уюштурулду. 

Констатациялык эксперимент 2016-жылы өткөрүлгөн. Мында Кыргыз 

республикасынын педагогикалык колледждеринде студенттердин окуу 

жетишкендиктерин баалоонун абалы, тестирлөөнү уюштуруунун тажрыйбасы 

изилденди. Мындан сырткары, студенттердин даярдыгын тестирлөө боюнча 

окутуучулардын ишмердүүлүгү жана компьютердик тестирлөөнү 

уюштуруудагы тажрыйбалары иликтенди. Кыргызстандын педагогикалык 

колледждеринде окутуучулардын сабактарына катышуулар уюштурулду, 

тесттик баалоонун натыйжалуулугун иликтөө максатында окутуучулар менен 

студенттердин арасында анкеталоо жүргүзүлдү, окутуунун жыйынтыгын 

тесттик ыкма менен баалоо боюнча окутуучулар жана студенттер менен 

маектешүүлөр болду. 

Бул иш аракеттердин жыйынтыгында төмөнкүлөрдү аныктады.  

 студенттердин окуу жетишкендиктерин баалоодо баалоонун 

традициялык механизимдер басымдуу колдонулат; 

 баалоонун тесттик усулдары кээде гана колдонулат, 

компьютердик тестти колдонуу тажрыйбалары негизинен жокко эсе.  

Калыптандыруучу эксперимент И. Арабаев атындагы КМУнун 

колледжинин базасында 2016-2017 окуу жылында жүргүзүлгөн. 

Эксперименттин максаты болуп Кыргызстандын тарыхы курсу боюнча 

компьютердик тестти иштеп чыгуу жана аны окуу процессинде алгачкы жолу 

колдонуу эсептелди. Курсту окуп үйрөнүү үчүн 72 саат каралган. Программага 

ылайык, студент Кыргызстандын тарыхынын негизги өнүгүш тарыхын жана 

негизги этаптарын, Кыргызстандын түзүлүшүнө жана өнүгүшүнө атактуу 

ишмерлердин кошкон өзгөчө салымдарын, Кыргызстандын территориясында 

жашаган элди билүүгө тийиш. Студенттер ээ болууга тийиш болгон негизги 

билгичтиктер: тарыхый булактар менен, ар кандай тарыхый окуялардын так 

даталары менен иштей билүү; окуялар жана тарыхый фактыларды анализдөө 

жана жаза билүү; отчетторду, эсселерди, рефераттарды жазуу, тарыхый 

карталар менен иштей билүү. 

Курстун мазмунуна структуралык анализи жүргүзүлдү. Тесттин планы 

иштелип чыкты. Тесттер иштелип чыгып компьютердик базага киргизилди. 

Кыргызстандын тарыхы курсунун мазмунуна ылайык тапшырмалар 

экспериментик текшерүүдөн өткөрүлдү. Иштелип чыккан тапшырмалар С. 

Нааматов атындагы НМУнун педагогикалык колледжинде, И.Арабаев 

атындагы КМУнун колледжинде апробациядан өткөрүлдү. Кыргызстандын 

тарыхы предмети боюнча тесттерди жүргүзүү үчүн маалыматтык система 

иштелип чыкты, ага 2017-жылы Кыргызпатентин автордук күбөлүгү 

ыйгарылган. 

2016-2017 окуу жылынын биринчи семестринде И. Арабаев атындагы 

колледжде компьютердик тест жүргүзүлдү. Буга башталгыч класстын 

педогогикасы багытында окуган 26 студент катышты. Мында компьютердик 

тест менен иштөө боюнча студентерге түшүндүрмөлөр берилди. Тиешелүү 

сандагы тапшырмаларды аткаруудан кийин, группага жана ар бир студентке 

тестирлөөнүн жыйынтыктары берилди.   

 
2-сүр. Тестирлөөнүн жыйынтыгынын электрондук таблицасы. 

Калыптандыруучу эксперимент бизге төмөнкүдөй жыйынтыкты 

чыгарууга түрткү берди: 

1. Экспериментте компьютердик тестке болгон студенттердин 

кызыгуулары, алардын активдүүлүктөрү байкалды. 

2. Тестин жыйынтыктары окутуучунун пикири жана семестр боюнча 

экзамендин жыйынтыктары менен окшоштугу байкалды.  

3. Окутуучу көбүнчө, окутуунун жыйынтыгын баалоо процессин 

башкарууга көӊүл бурду.  

4. Алынган жыйынтык студенттин билим алуу траекториясын 

жакшыртуу боюнча план түзүүгө мүмкүндүк берди. 

5. Баалоону жана жыйынтыгын автоматташтыруу бул курсту 

окутууда компьютердик тестти колдонууга болорун көрсөтттү.  

Окутуучу эксперимент С. Нааматов атындагы Нарын мамлекеттик 

университетинин педогогикалык колледжинде, Жалал-Абад университетинин 

колледжинде жана И. Арабаев атындагы КМУнун колледжинде 2017-2018 

жана 2018-2019-жылдарда жүргүзүлдү. 

Окутуучу эксперименттин максаты болуп “Кыргызстандын тарыхы” 

курсун окутууда компьютердик тестти кеңири колдонуу эсептелди. 

Компьютердик тестирлөөнүн моделинин эффективдүүлүгү модулдук жана 

жыйынтоочу контролдоонун жыйынтыгы аркылуу текшерилди. 

Окутуучу экспериментти уюштуруу үчүн “Башталгыч класстарда 

окутуу” адистиги боюнча биринчи курстун студенттеринин арасынан 

эксперименттик жана текшерүүчү группалар аныкталды.  

 

1-таблица – Окуу жылдар боюнча экспериментке катышкандардын 

саны 

 2017-2018 2018-2019 Бардыгы 

Эксп. Текш. Эксп. Текш. Эксп. Текш. 

И. Арабаев ат. КМУнун колледжи  28 26 32 30 60 56 

ЖАМУнун колледжи 19 20 26 25 45 45 

С. Нааматов ат. НМУ педколледжи 26 26 28 25 54 51 

Бардыгы: 73 72 86 80 159 152 

 

Бардыгы болуп эксперименте 311 студент катышды, анын 159-

эксперименталдык группадагы, 152-текшерүүчү группадагы студенттер. 

Мугалимдин катышуусу менен инструктаж жүргүзүлдү жана компьютердик 

тесттин жардамы менен модулдук жана жыйынтоочу баалоону жүргүзүнүн 

графиги аныкталды, “Кыргызстандын тарыхы” курсун окуп үйрөнүүнүн 

календардык планына анализдөө жүргүзүлдү. Компьютердик тестирлөөнү 

уюштурууга карата, курсту окуп үйрөнүүнүн жыйынтыгы боюнча, модулдар 

жана семестр боюнча билим, билгичтик жана көндүмдөр аныкталды.  

2017-2018-окуу жылында биринчи жана экинчи семестрлердин 

текшерүүчү модулдары жүргүзүлдү, биринчи жана экинчи семестр үчүн 

курсту окуп үйрөнүүнүн жыйынтыгы бааланды. Төмөнкү таблицада 2017-

2018-окуу жылында биринчи, экинчи модулдардын жана биринчи семестрдин 

жыйынтыгы боюнча таблицалар келтирилди. 

 

2-таблица – Биринчи модулдук текшерүүнүн жыйынтыгы 

Группа Студенттер Баалоочу балл 

“2” “3” “4” “5” 

Эксп. 73 12 16.4% 32 43.8% 21 28.8% 8 11,0% 

Текш. 72 8 11.1% 30 41,7% 25 34.7% 9 12.5% 

 

3-таблица – Экинчи модулдук текшерүүнүн жыйынтыгы 

Группа Студенттер Баалоочу балл 

“2” “3” “4” “5” 

Эксп. 73 8 10,9% 30 41,1% 26 35.7% 9 12,1% 

Текш. 72 8 11.1% 31 43,1% 25 34.7% 8 11.1% 

 

4-таблица – Биринчи семестр боюнча баалоонун жыйынтыгы 

Группа Студенттер Баалоочу балл 

“2” “3” “4” “5” 

Эксп. 73 6 8,3% 28 38,3% 28 38,3% 11 15,1% 

Текш. 72 8 11,1% 29 40,3% 26 36,1% 9 12,5% 

 

2-таблицада биринчи модулдун жыйынтыгы боюнча эксперименталдык 

группанын көрсөткүчү текшерүүчү группанын көрсөткүчүнөн төмөнүрөөк 

болду. Тестирлөөнүн жыйынтыгы боюнча ар бир студент өз жыйынтарын 

алышты жана окутуучу кийинки модулга чейин студенттер менен жекече 

иштеген. 3-таблицада текшерүүчү группадагыга караганда эксперименталдык 

группанын көрсөткүчү бир аз жогору болгондугу көрүнүп турат. Ал эми 4-

таблицада эксперименталдык группа текшерүүчү группага караганда тестти 

жакшы тапшырганы көрүнүп турат. Эгерде биринчи модулдун 

жыйынтыгында эксперименталдык группанын 16,4% канааттандырарлык 

эмес бааны көрсөтүшсө, биринчи семестрдин жыйынтыгы боюнча бул 

көрсөткүч 8,3% чейин төмөндөдү. Эгерде биринчи модулдун жыйынтыгы 

боюнча эксперименталдык группада болгону 12,3% гана “эң жакшы” деген 

бааны алышса, семестр үчүн жыйынтоочу текшерүүнүн натыйжасында 15,1% 

студенттер “эң жакшы” деген бааны алышты.  

Экинчи курстун аягында студенттер “Кыргызстандын тарыхы” 

предмети боюнча тест тапшырышты. Анын жыйынтыгы боюнча 

гистограммалар жана таблицалар түзүлдү. 

3-сүр. “Кыргызстандын тарыхы” курсу боюнча мамлекеттик 

аттестациянын жыйынтыгы (2019-ж.) 

Гистограммадан эксперименталдык группанын көрсөткүчтөрү 

контролдук группага караганда жакшы болгондугун көрүүгө болот. 2018-

2019-окуу жылында компьютердик тестирлөө биринчи жана экинчи модулдар 

боюнча улантылды. Биринчи жана экинчи семестрлерде “Кыргызстандын 

тарыхы” курсу боюнча окуу материалдардын өздөштүрүлүшүн 

жыйынтыктоочу компьютердик тестирлөө жүргүзүлдү.  

Окуу материалдарын өздөштүрүүнүн динамикасын аныктоо максатына 

алынган жыйынтыктар анализденди. Биринчи жана экинчи семестрлердин 

жыйынтыктарын салыштырууда эксперименталдык группалардын 

студенттери экинчи семестрге жакшы даярдык менен келишкендиктери анык 

болду. Мамлекеттик жыйынтыктоочу аттестациянын жыйынтыгы алынды.   

 
Сүр. 4. “Кыргызстандын тарыхы” курсу боюнча мамлкеттик 

аттестациянын жыйынтыгы (2020-жыл) 

 

Студенттердин окуу жетишкендиктеринин деңгээлин баалоодо 

традициялык баалоонун методдоруна жана формаларына караганда 

компьютердик тестирлөө өзүнүн алгылыктуулугун көрсөттү. Бул төмөнкү 

критерийлердин негизинде аныкталды:  

1. Традициялык баалоонун жыйынтыктары менен компьютердик 

тестирлөө аркылуу баалоонун жыйынтыктарын салыштыруу. 

2. Экспериментте алынган жыйынтыктарды В.П.Симоновдун 

методикасы аркылуу салыштыруу.  

1. Эксперименталдык группа менен текшерүүчү группанын 

жыйынтыктарын салыштыруу айырмалуу болду. Модулдук контролдоонун 

натыйжалары, семестрдин жыйынтыгы боюнча текшерүүчү группаныкына 

караганда эксперименталдык группанын деңгээли жогору болду. Мындай оң 

натыйжа студенттерге өздөштүрүү деңгээлин чагылдырган диаграммаларды: 

конкреттүү кайсыл түшүнүк ийгиликтүү өздөштүрүлдү, кайсыл 

өздөштүрүлгөн жок деген маалыматты берүү аркылуу алынды деп айтууга 

болот. Мында студенттер мугалимдерден консультация алуу аркылуу 

кемчиликтерди оңдошту. Биздин оюбузча окуу материалдарынын ийгиликтүү 

өздөштүрүлүшү окуу материалдарынын үстүнөн жекече иштөөгө түрткү 

берген оперативдүү кайтарым баланыштын негизинде болду. Мындай 

көрсөтүчтөрдүн негизинде компьютердик тестирлөөнү колдонуу 

студенттердин окуу жетишкендиктеринин деңгээлин жогорулатаарын 

байкадык. Мунун тастыктамасы катары эксперименталдык жана текшкрүүчү 

группалардан алынган натыйжалар эсептелет.  

2. Биз иштеп чыккан компьютердик тестирлөөнүн моделинин 

эффективдүүлүгүн россиялык окумуштуу В.П.Симонов тарабынан ишелип 

чыккан методиканын жардамы менен далилдесек болот.  

Окуп билгендиктин даражасы 
N

КККК
СО 5432 64,036,016,0 

 , 

формуласы аркылуу аныкталат: мында К5 – «5» деген баа алган студенттердин 

саны; К4 – «4» деген баа алган студенттердин саны; К3 – «3» деген баа алган 

студенттердин саны; К2 – «2» алган студенттердин саны. 

2019-жылдагы мамлекеттик аттестациянын жыйынтыгы: 

60,0
73

133464,02636,0016,0



экспСО  

53,0
72

63164,03536,0016,0



контСО  

2020-жылдагы мамлекеттик аттестациянын жыйынтыгы: 

59,0
86

153664,03536,0016,0



экспСО  

56,0
80

113164,03836,0016,0



контСО  

Компьютердик тестирлөөнүн моделинин эффективдүүлүгүн 

конт

эксп
ЭФ

СО

СО
=.К  катышы менен аныктасак болот. Эгерде К.эф.>1 болсо, анда 

сунушталган методика, технология же модель эффективдүү деп эсептелет. 

Демек, жогорудагы бардык учурларда биз иштеп чыккан компьютердик 

тестирлөөнүн модели эффективдүү экени көрүндү.  

Окуу жетишкендиктеринин объективдүүлүгүн өз убагында аныктап 

турууга негиз болгон мугалим менен студенттин ортосунда оперативдүү 

катарым байланыш түзүлдү.  

ЖЫЙЫНТЫК 

1. Теориялык эмгектер иликтөөгө алынды, педагогикалык 

колледждин студенттеринин окуу жетишкендиктерин баалоонун мааниси, 

орду жана ролу мүнөздөлдү. «билим алуучулардын окуу жетишкендиктери» 

түшүнүгү анализденди, анын «билим», «билгичтик», «жөндөм», «окуп 

билгендик», «окуй алуучулук», «өздөштүрүү деңгээли», «билим берүү 

жетишкендиктери» түшүнүктөрү менен катышы иликтенди. Баалоо 

маанилүү бөлүгү катары окуу процессинин бардык этаптарында ишке 

ашырылат. Педагогикалык колледждин студенттеринин окуу 

жетишкендиктерин баалоонун мазмуну өзүнө окуу материалынын 

анализин; билим, түшүнүк, көндүмдөрдүн аныктоону; тапшырмаларды, 

тесттерди, мисалдарды ж.б. иштеп чыгууну камтыйт.  

2. Компьютердик тестирлөөнүн дидактикалык мүмкүнчүлүктөрү 

аныкталды. Компьютердик тестирлөө текшерүүнүн формасы жана билим 

берүүнү маалыматташтыруу проблемасынын бөлүгү катары каралат. Анын 

жардамы менен студенттердин окуу жетишкендик деңгээлин объективдүү 

баалоого, баалоонун бардык процессин автоматташтырууга болот. 

Компьютердик тест принциптер менен жөнгө салынып, белгилүү бир 

функцияларды аткарат. Компьютердик тест студенттердин окуу 

жетишкендиктерин баалоо үчүн алдын-ала, күнүмдүк жана жыйынтыктоочу 

текшерүүлөрдө ийгиликтүү колдонулаары далилденген. Ал дистанциялык жана 

онлайн окутууларды уюштурууда да колдонулат.  

3. Студенттердин окуу жетишкендик деӊгээлин компьютердик 

тесттин жардамы менен баалоонун модели иштелип чыкты, ал аны даярдоо, 

уюштуруу жана жыйынтыгын чыгаруу процессин камтыйт. Тесттик 

тапшырмаларды түзүүнүн талаптары аныкталды. Тесттик базаны түзүүнүн 

этаптары иштелип чыкты: тестти иштеп чыгуунун максатын аныктоо; баалоого 

үчүн окутуунун жыйынтыктарын аныктоо; тесттик формадагы тапшырмаларды 

иштеп чыгуу; модулдарды уюштуруу үчүн тесттик базаны түзүү; 

жыйынтыктоочу текшерүү жана жыйынтыктоочу мамлекеттик аттестация үчүн 

тесттик базаны түзүү.   

4. Жүргүзүлгөн педагогикалык эксперимент компьютердик 

тестирлөөнүн моделинин эффективдүүлүгүн далилдеди. Баалоонун 

объективдүүлүгү жана компьютердик тестирлөөнүн эффективдүүлүгү 

тесттик тапшырмаларды пландоо жана иштеп чыгуу, тесттин сапатын 

текшерүү, баалоо процессинин автоматташтыруу, тестирлөөнүн 

жыйынтыгын оперативдүү чыгаруу, окуу жетишкендиктеринин 

объективдүү деңгээлин чагылдыруу сыяктуу аракеттер менен алынды.  

Изилдөөдөн алынган жыйынтыктар баалоону өнүктүрүүнүн 

төмөндөгүдөй багыттарын белгилөөгө мүмкүндүк берди: 

 компьютердик тесттерди окутуунун дистанттык технологиясында 

колдонуунун илимий негиздерин иштеп чыгуу; 

 окуу процессинде онлайн тестирлөө технологиясын иштеп чыгуу.   

Практикалык сунуштар: 

1. Компьютердик тестти иштеп чыгууда окуу материалын 

структуралуу анализдеп чыгып, баалоого ылайык келген окуу 

жетишкендиктерди аныктап чыгуу керек. 

2. Тесттик формадагы тапшырмаларды иштеп чыгуу, эксперттик 

баалоо жүргүзүү жана инструменталдык системага тесттик база катары 

сактоо керек. 

3. Компьютердик тесттирлөөнүн жыйынтыгы балл түрүндө, 

студенттердин окуу жетишкендиктерин жана кемчиликтерин көрсөтүп 

турган диаграмма түрүндө чагылдырылышы керек. 

Эсеналиева Гульзат Ашимовнанын «Компьютердик тестирлөөнүн жардамы 

менен педагогикалык колледждердин студенттеринин окуу 

жетишкендиктерин баалоо» аттуу темадагы 13.0.01 – жалпы педагогика, 

педагогиканын жана билим берүүнүн тарыхы адистиги боюнча педагогика 

илимдеринин кандидаты окумуштуулук даражасын изденип алуу үчүн 

жазылган диссертациялык изилдөөсүнө 

 

РЕЗЮМЕ 

 

Негизги сөздөр: педагогикалык баалоо, окуу жетишкендиктери, билимдер, 

билгичтиктер, көндүмдөр. педагогикалык тест, компьютердик тестирлөө, 

өздөштүрүү деңгээли. 

Изилдөөнүн объектиси. Педагогикалык колледждердин студенттеринин 

окуу жетишкендиктерин баалоо процесси. 

Изилдөөнүн предмети. Педагогикалык колледждердин башталгыч билим 

беруу адистигиндеги студенттеринин окуу жетишкендиктерин компьютердик 

тестирлөө аркылуу баалоо. 

Изилдөөнүн максаты: Педагогикалык колледждердин студент-теринин 

окуу жетишкендиктерин компьютердик тесттин жардамы менен баалоону иштеп 

чыгуу, теориялык негиздөө жана эффективдүүлүгүн аныктоо. 

Изилдөөнүн методдору. Педагогикалык баалоо боюнча адабияттарды 

анализдөө; окуу жетишкендиктерин баалоонун тажрыйбасын жалпылоо; 

анкеталоо жана ангемелешуу; компьютердик тесттин эффективдүүлүгүн аныктоо 

боюнча эксперимент; натыйжаларын иштетүүнүн статистикалык методдору. 

Изилдөөнүн илимий жаӊылыгы:  

 Педагогикалык колледждердин студенттеринин окуу жетиш-

кендиктерин баалоо процессинин түшүнүк аппараты такталды; 

 Компьютердик тестирлөөнүн принциптери жана функциялары 

аныкталды; 

 Компьютердик тестирлөө арклуу педагогикалык колледждердин 

студенттеринин окуу жетишкендиктерин баалоонун модели иштелип чыкты; 

 Компьютердик тестирлөө үчүн тесттик тапшырмаларды түзүүнүн 

талаптары жана этаптары аныкталды. 

Изилдөөнүн практикалык мааниси иштелип чыккан илимий 

натыйжалардын педагогикалык практикада адаптацияланышында турат. 

Колледждин студенттерин компьютердик тестирлөө үчүн программа иштелип 

чыкты жана апробацияланды. Иштелип чыккан модель колледждерде адистерди 

даярдоодо башка предметтер боюнча компьютердик тестирлөөнү уюштуруу 

боюнча методикалык иштерди жана сунуштарды иштеп чыгууда колдонулушу 

мүмкүн. 

РЕЗЮМЕ 

 

 на диссертационное исследование Эсеналиевой Гульзат Ашимовны 

на тему: «Оценка учебных достижений студентов педагогических 

колледжей с помощью компьютерного тестирования» представленную на 

соискание ученой степени кандидата педагогических наук по 

специальности 13.00.01 – общая педагогика, история педагогики и 

образования 

 

Ключевые слова: педагогическая оценка, учебные достижения, знания, 

умения, навыки, педагогический тест, компьютерное тестирование, уровень 

усвоения. 

Объект исследования. Процесс оценивания учебных достижений 

студентов педагогических колледжей.  

Предмет исследования. Оценка учебных достижений студентов 

педагогических колледжей по специальности педагогика начального 

образования, посредством компьютерного тестирования. 

Цель исследования. Теоретическое обоснование, разработка и 

определение эффективности оценки учебных достижений студентов 

педагогических колледжей с помощью компьютерного тестирования. 

Методы исследования. Анализ литературы по педагогической оценке; 

обобщение опыта оценки учебных достижений; анкетирование и беседа; 

эксперимент по проверке эффективности компьютерного тестирования; 

статистические методы по обработке результатов эксперимента.  

Научная новизна исследования: 

 определена роль и содержание оценивания учебных достижений 

студентов педагогических колледжей;  

 уточнены принципы и функции компьютерных тестов; 

 разработана модель оценки учебных достижений студентов 

педагогических колледжей посредством компьютерного тестирования; 

 определены требования и этапы разработки тестовых заданий для 

компьютерного тестирования. 

Практическая значимость исследования. Полученные результаты 

адаптированы к условиям реальной педагогической практики. Разработана и 

апробирована программа для компьютерного тестирования студентов 

педагогических колледжей. Разработанная модель может быть использована в 

преподавании других дисциплин и при разработке методических материалов 

и рекомендаций по организации компьютерного тестирования в колледжах. 

SUMMARY 

 

for the dissertation research by Gulzat Ashimovna Esenalieva on the 

topic: "Assessment of educational achievements of students of pedagogical 

colleges using computer testing" submitted for the degree of candidate of 

pedagogical sciences in the specialty 13.00.01 – general pedagogy, history of 

pedagogy and education 

 

Key words: pedagogical assessment, educational achievements, knowledge, 

abilities, skills, pedagogical test, computer testing, the level of assimilation. 

Object of study. The process of assessing the educational achievements of 

students of teacher training colleges. 

Subject of study. Assessment of educational achievements of students of 

pedagogical colleges in the specialty pedagogy of primary education, through 

computer testing. 

Purpose of the study. Theoretical substantiation, development and 

determination of the effectiveness of computer testing to assess the educational 

achievements of students for pedagogical colleges. 

Research methods. Analysis of literatures on pedagogical assessment and 

educational achievement; generalization of experience in assessing educational 

achievements; questioning and discussion; an experiment to test the effectiveness of 

computer testing; statistical methods for processing experimental results. 

Scientific novelty of the research: 

• the conceptual apparatus used in the process of assessing the educational 

achievements of students of pedagogical colleges has been clarified; 

• principles and functions of computer testing are defined; 

• a model has been developed for assessing the educational achievements of 

students of pedagogical colleges through computer testing; 

• requirements and stages of development of test items for computer testing 

are determined. 

The practical significance of the research lies in the adaptation of the 

scientific and theoretical provisions and conclusions contained in the work to the 

conditions of real pedagogical practice. The software for computer testing of college 

students was developed and tested. The developed model can be used to study other 

disciplines in the development of teaching materials and recommendations for the 

organization of computer testing in colleges in the preparation of specialists.  

 

 


